            9-ші Дәріс – Тақырыбы: Топырақтың ауасы және ауа режимі
Дәрістің мақсаты: топырақ ауасының құрамы мен қаситеттерін, өсімдіктердің ісуіне оптималды жағыдай жасау үшін ауа режимін реттеуін зерттеп талқылау.
Түйінді сөздері: газды фаза, газдар адсорбциясы, ертіндідегі газдар, ауа көлемділігі, ауа өткіштілігі, диффузия, аэрация, газдардың порциалдық қысымы, топырақтың ауа режимі.
Негізгі сұрақтары:
Топырақтың газды фазасы – топырақ ауасы, оның құрамы мен күйі.(бос, адсорбталған, ертіндіде). Топырақтың ауалық қасиеттері: диффузия, ауа өткізу, ауа сиымдылығы. Топырақтың атмосферамен газ алмасуы (топырақ тынысы). Топырақ ауасындағы микрогаздар. Топырақ режимі және оны реттеу. Топырақ ауасының экологиялық  рөлі.

Мазмұны

Топырақ қопсыған кеуекті дене болғандықтан, оның құрамында үнемі ауа болады. Бұл ауаның мөлшері топырақтың ылғалдығына, тығыздығына, өңделу жағдайларына, механикалық құрамына, өсіп-өніп тұрған өсімдіктерге,  тағы басқа жағдайларға байланысты.
Топырақ ауасы дегеніміз оның судан бос қуыстарын толтырған газдар қоспасы және судың, органикалық қосындылардың парлары.

Топырақ ауасыныңгаздарының  атмосфера ауасының газдарымен  алмасуын аэрация деп атайды.
Егістіктер егілетін, өңделген топырақтарда ауаның мөлшері топырақ көлемінің 30-40 пайызына тең. Мұның біраз бөлігі топырақ бөлшектеріне сіңеді, оны сіңген ауа деп атайды. Ал ауаның қалған мол бөлігі топырақ кеуектерінің арасында болады.

Неғұрлым топырақта су көп болса, соғұрлым онда ауа мөлшері аз, себебі мол су ауаны топырақ құрамынан ығыстырып жібереді. Мысалы күріш егістерінің топырақтарында су жер бетінде көлдеп тұратындықтан, онда ауа мөлшері мүлдем жоқ. Керісінше, ылғалы аз, жиі қопсытылып, жиі өңделетін топырақтарда ауа мол болады.

Топырақ - көптеген өсімдіктер мен микроорганизмдердің тіршілік ететін мекені. Олар тыныс алады, көптеген органикалық заттарды ыдыратып ауаға ұшырады. Осының нәтижесінде топырақ ауасының құрамы, атмосферадағы ауаға қарағанда өзгешелеу. Мысалы, топырақ ауасындағы көмір қышқылының мөлшері 0,15-1,65% шамасында, ал атмосферадағы оның мөлшері не бары - 0,03% ғана. Топырақ ауасындағы оттегі мөлшері атмосферадағыдан анағұрлым аз.

Топырақ ауасы топырақта өсетін өсімдіктер мен микроорганизмдерге көп әсер етеді. Топырақтағы ауаның молдығына, аздығына, оның құрамына қарай мұнда әр түрлі микроорганизмдер тіршілік етеді. Өсімдіктер тамырының тереңдеп немесе көлденең өсуіне топырақтағы ауа режимінің дұрыс болуының пайдасы зор.
Жер бетіне жақын ауаның химиялық құрамы,%  (М.Глазовская, 1981):

N  -  75.51                                          Ne  -  1.3*10-3                                   N2O  -  1.5*10-4

O  -  23.15                                          He  -  7.2*10-5                                 H2    -   3.0*10-6
Ar  -  1.28                                           CH4  -  1.2*10-4                               Xe  -  1.8*10-5
CO2 – 0.046                                        Kr   -   2.9*10-4                                O3  -  3.6*10-6
Келтірілген мәліметтерден көрінгендей, азот жер қыртысында аз элементтер тізімінде болса, ауа құрамында негізгі құрушы – элемент. Ауадағы азот топыраққа келетін азоттың негізгі көзі. Ол биологиялық тірі организмдерге қажетті белок түзетін элемент. Топыраққа ол ауадан түсетін ылғалдар және ауадан азотты сіңіретін микроорганизмдер арқылы түседі. Ауаның құрамындағы екінші негізгі элемент – оттегі. Онымен тотықтандыру құбылыстары, соған байланысты тау жыныстарының үгілуі мен топырақ түзңлу құбылыстары тікелей байланысты. Озон  - ауа құрамында өте аз, дегенмен ол те белсенді тотықтырғыш.

Жасыл өсімдіктер үшін және топырақ түзуде көмір қышқыл газының маңызы ерекше. Жасыл өсімдіктердің жапырақтары арқылы құдіреті күшті фотосинтез нәтижесінде көмір қышықл газындағы көміртегі өсімдіктердің барлық органикалық бөліктерін түзіп, олар кейін топыраққа түседі.

Жер бетіндегі және топырақ кеуектеріндегі көмір қышқыл газы ылғалмен қосылып көмір қышқылын түзеді: СО2 + Н2О = Н2СО3
Ал ол жер қыртысындағы, топырақтағы басқа әртүрлі химиялық элементтермен қосылып, әртүрлі реакциялар жүруі, әртүрлі карбонатты түздардың түзілуі мүмкін.
Сонымен, топырақтың ауа режимі де - топырақ құнарлылығына әсер ететін негізгі факторлардың бірі.

Бақылау сұрақтары: 
1. Топырақ ауасының атмосфералық ауадан айырмашылығын келтіріңдер.

2. Топырақ ауасының қасиеттерін сипаттаңдар, олардың оптималдық көрсеткіштерін келтіріңдер.

3. Топырақ ертіндісінде еріген СО2 кандай қызмет атқарады?

4. Топырақ ауасы мен атмосфера арасында газдар алмасу қалай жұреді?

5. Топырақ тынысы деп нені айтады?

6. Топырақтың ауа режимі және оны реттеу тәсілдерін келтіріңіздер.

